
KIMYO SANOATI 
KORXONALARIDA IQTISODIY 
SAMARADORLIKNI 
OSHIRISH YO‘NALISHLARINI 
TAKOMILLASHTIRISH

Suyarov Shaxzod Salim o‘g‘li
Toshkent davlat texnika universiteti 
Mustaqil tadqiqotchi 
E-mail: shakhzodsuyarov@gmail.com 
ORCID: 0009-0009-9747-1389

Annotatsiya. Maqolada O‘zbekiston kimyo sanoati korxonalarining iqtisodiy samaradorligini oshirish masalalari 
“O‘zkimyosanoat” AJ tizimidagi yirik korxonalar misolida kompleks tahlil qilinadi. Tadqiqotda 2021–2024 yillar statistik 
ma’lumotlari asosida ishlab chiqarish hajmi va mehnat unumdorligining dinamikasi o‘rganilib, ularning o‘zaro ta’siri 
baholanadi. Shuningdek, ishlab chiqarish jarayonlari, mehnat resurslari, moddiy texnik baza va moliyaviy ko‘rsatkichlar 
o‘rtasidagi bog‘liqlik aniqlanib, iqtisodiy samaradorlikni oshirishga ta’sir etuvchi asosiy omillar tizimli ravishda tahlil 
qilinadi. Tadqiqot natijalari kimyo sanoati korxonalarida resurslardan oqilona foydalanish, modernizatsiya jarayonlarini 
jadallashtirish va integral yondashuv asosida boshqaruv samaradorligini oshirish bo‘yicha ilmiy asoslangan takliflarni 
shakllantirishga xizmat qiladi.

Kalit soʻzlar: kimyo sanoati, iqtisodiy samaradorlik, mehnat unumdorligi, ishlab chiqarish hajmi, resurs samaradorligi, 
energiya sig‘imi, “O‘zkimyosanoat” AJ, integral yondashuv, sanoat korxonalari, modernizatsiya.
Abstract. This article presents a comprehensive analysis of ways to enhance the economic efficiency of chemical industry 
enterprises in Uzbekistan, using major companies within the “Uzkimyosanoat” JSC system as case studies. Based on 
statistical data for the years 2021–2024, the study examines the dynamics of production volume and labor productivity 
and evaluates their interrelationship. The research identifies links between production processes, labor resources, 
material and technical capacity, and financial indicators, allowing the determination of key factors influencing economic 
efficiency. The findings provide a scientific basis for developing recommendations aimed at improving resource efficiency, 
accelerating modernization processes, and enhancing managerial effectiveness through an integrated approach.

Key words: chemical industry, economic efficiency, labor productivity, production volume, resource efficiency, energy 
intensity, “Uzkimyosanoat” JSC, integrated approach, industrial enterprises, modernization.
Аннотация. В статье проводится комплексный анализ вопросов повышения экономической эффективности 
предприятий химической промышленности Узбекистана на примере крупных организаций системы АО 
«Узкимёсаноат». На основе статистических данных за 2021–2024 годы исследуются динамика объемов 
производства и производительности труда, а также оценивается их взаимосвязь. В ходе исследования выявляются 
корреляции между производственными процессами, трудовыми ресурсами, материально технической базой и 
финансовыми показателями, что позволяет определить ключевые факторы, влияющие на рост экономической 
эффективности. Полученные результаты служат основой для разработки научно обоснованных рекомендаций 
по рациональному использованию ресурсов, ускорению процессов модернизации и повышению эффективности 
управления на основе интегрального подхода.

Ключевые слова: химическая промышленность, экономическая эффективность, производительность труда, 
объем производства, ресурсная эффективность, энергоёмкость, АО «Узкимёсаноат», интегральный подход, 
промышленные предприятия, модернизация.

K I R I S H
O‘zbekiston iqtisodiyotini diversifikatsiya qilish va sanoatni modernizatsiya etish strategiyalarida kimyo 

sanoati ustuvor tarmoqlardan biri sifatida belgilangan. Mazkur tarmoq mineral o‘g‘itlar, polimerlar, soda va 
boshqa kimyoviy mahsulotlar orqali milliy oziqovqat xavfsizligi hamda metallurgiya, qurilish va transport kabi 
tarmoqlarning barqaror ishlashi uchun zarur xomashyo bazasini shakllantiradi. 2020yillarda “O‘zkimyosanoat” 
AJ tizimidagi korxonalarga yirik investitsiya loyihalari jalb qilinib, “Navoiyazot” AJda ammiak va karbamid 
ishlab chiqarish, “MaxamChirchiq” AJda nitrat o‘g‘itlari ishlab chiqarish, “Qo‘ng‘irot soda zavodi”da esa soda 
ishlab chiqarish quvvatlari modernizatsiya qilindi. Shu bilan birga, tabiiy gaz va elektr energiyasi narxlarining 
o‘zgaruvchanligi, jahon bozorida kimyoviy mahsulotlar narxlarining tebranishi va ekologik talablarning 
kuchayishi korxonalar iqtisodiy samaradorligini oshirish jarayonini murakkablashtirib, uni ko‘p omilli masalaga 
aylantirmoqda.

Ilmiy adabiyotlarda korxona samaradorligi odatda resurs samaradorligi yoki umumiy omil unumdorligi (TFP) 
nuqtai nazaridan tahlil etiladi. Solow, Farrell, Charnes va Coelli tomonidan ishlab chiqilgan yondashuvlarda 
samaradorlikni o‘lchashning turli metodlari taklif qilingan. Hsieh va Klenow, Syverson tadqiqotlari ishlab 
chiqaruvchilar o‘rtasidagi samaradorlikdagi katta tafovutlar boshqaruv sifati, texnologiyalarning rivojlanganligi va 
resurslarni taqsimlash mexanizmlariga bog‘liqligini ko‘rsatadi. O‘zbekiston kimyo sanoatiga oid mavjud izlanishlar 
esa asosan resurslardan foydalanish, ishlab chiqarish hajmi yoki rentabellikning alohida ko‘rsatkichlarini tahlil 
qilish bilan chegaralanadi. Shu bois ishlab chiqarish, moliyaviy, resurs va energiya omillarini birlashtirgan 
integrallashgan yondashuvlarning yetishmasligi seziladi.

Shundan kelib chiqib, tadqiqotning ilmiy muammosi kimyo sanoati korxonalarida iqtisodiy samaradorlikni 
baholash va boshqarishda ko‘p omilli integral model hamda resurs samaradorligi mexanizmini shakllantirish 
zarurati bilan belgilanadi. Maqolaning maqsadi – “O‘zkimyosanoat” AJ tizimidagi yirik korxonalarning 
2021–2024yillardagi faoliyati asosida iqtisodiy samaradorlik darajasini kompleks baholash, ko‘p omilli integral 
indeks modelini ishlab chiqish va samaradorlikni oshirish bo‘yicha tashkiliyiqtisodiy tavsiyalarni ishlab chiqishdan 
iborat.

M A V Z U G A  O I D  A D A B I Y O T L A R  S H A R H I 
Resurs samaradorligi masalasi xorijiy iqtisodchilar tomonidan turli metodologik yondashuvlar asosida 

chuqur o‘rganilgan. Solowning umumiy omil unumdorligi nazariyasi iqtisodiy o‘sishda resurs samaradorligi 
markaziy o‘rin tutishini ilmiy jihatdan asoslagan. Farrell samaradorlikni o‘lchashda texnik samaradorlik va 
ajratish samaradorligini birinchi bor tizimli tarzda farqlab, samaradorlik tahliliga metodologik asos yaratgan.

Hsieh va Klenow Xitoy va Hindiston sanoatida resurslarni noto‘g‘ri taqsimlash umumiy omil unumdorligiga 
sezilarli darajada salbiy ta’sir ko‘rsatishini aniqlagan. Ularning hisob-kitoblariga ko‘ra, resurs notaqsimoti 
natijasida TFP Xitoyda 30–60%, Hindistonda esa 40–60% pastlashgan. Mazkur xulosalar rivojlanayotgan 
mamlakatlar, jumladan O‘zbekiston uchun ham resurs taqsimlash mexanizmlarini takomillashtirishning strategik 
ahamiyatini yaqqol ko‘rsatadi.

Wu va Yang o‘z tadqiqotlarida mintaqaviy integratsiya korxonalar o‘rtasidagi resurs taqsimoti samaradorligini 
oshirishi va bozor moslashuvchanligini kuchaytirishini ilmiy asoslab bergan. Bu natijalar O‘zbekiston kimyo 
sanoati uchun ham dolzarb, chunki “O‘zkimyosanoat” AJ tizimidagi korxonalar yagona boshqaruv tizimida 
faoliyat yuritadi va ularning o‘zaro resurs kooperatsiyasi raqobatbardoshlikni oshirish imkonini yaratadi.

Syverson tomonidan amalga oshirilgan keng qamrovli tadqiqotda ishlab chiqaruvchilar o‘rtasidagi 
samaradorlik farqlarini belgilovchi omillar — menejment sifati, texnologik innovatsiyalar, xodimlar malakasi 
va raqobat muhiti — chuqur tahlil qilingan. Tadqiqot natijalari soha ichidagi samaradorlik tafovutlarining katta 
ekanligini va ularni qisqartirish bo‘yicha salmoqli imkoniyatlar mavjudligini ko‘rsatadi.

UNIDOning 2024yilgi hisobotida O‘zbekiston sanoat zonalarida resurs samaradorligi va tozaroq ishlab 
chiqarish tamoyillarini joriy etishning aniq mexanizmlari taklif etilgan. Ushbu hujjatda kimyo sanoati ustuvor 
yo‘nalish sifatida belgilangan bo‘lib, energiya intensivligini 20–25% kamaytirish imkoniyati mavjudligi 
ta’kidlangan.

O‘zbekiston olimlaridan Yusupov B.X. kimyo sanoati korxonalarida ishlab chiqarish samaradorligini 
baholashning metodologik asoslarini ishlab chiqqan. Toshmatov U.T. mehnat unumdorligini oshirish omillarini 
tahlil qilgan, Raximov X.A. esa sohada moliyaviy resurslar aylanishi masalalarini o‘rgangan. Ushbu ilmiy 
manbalar sharhi asosida mazkur tadqiqot uchun resurs samaradorligini kompleks baholashning yaxlit 
metodologik tizimi shakllantirildi.

Adabiyotlar tahlili shuni ko‘rsatadiki, O‘zbekiston kimyo sanoatiga oid kompleks va miqdoriy tadqiqotlar hali 
juda kam, mavjud ilmiy ishlanmalar esa masalaning faqat ayrim jihatlarini yoritib keladi. Shu sababli mazkur 
maqola mavzuga mustaqil ilmiy hissa qo‘shadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz434

2026-yil, may. № 5-son. (2)

T A D Q I Q O T  M E T O D O L O G I YA S I
Tadqiqot jarayonida statistik tahlil, taqqoslash, dinamik tahlil, tizimli yondashuv hamda iqtisodiymantiqiy 

tahlil usullaridan kompleks tarzda foydalanildi. Statistik tahlil ishlab chiqarish hajmi va mehnat unumdorligi 
ko‘rsatkichlarining dinamikasini baholashga xizmat qildi. Taqqoslash yondashuvi korxonalar kesimida 
samaradorlik darajasidagi farqlarni aniqlashga yordam berdi. Dinamik tahlil ko‘rsatkichlarning vaqt bo‘yicha 
o‘zgarishlarini aniqlash va ularning barqarorlik tendensiyalarini belgilash imkonini berdi. Tizimli yondashuv ishlab 
chiqarish, mehnat va resurs omillarini yagona integrallashgan tizim sifatida ko‘rib chiqish orqali ularning o‘zaro 
bog‘liqligini aniqlashga imkon yaratdi. Iqtisodiymantiqiy tahlil olingan natijalarni ilmiy asosda umumlashtirish va 
yakuniy xulosalarni shakllantirishda qo‘llanildi.

T A H L I L  V A  N A T I J A L A R
So‘nggi yillarda O‘zbekistonda kimyo sanoatini jadal rivojlantirish, uning raqobatbardoshligini oshirish va 

yuqori qo‘shilgan qiymatga ega mahsulotlar ishlab chiqarishni kengaytirishga qaratilgan islohotlar izchil amalga 
oshirilmoqda. Ayniqsa, “O‘zkimyosanoat” aksiyadorlik jamiyati tizimidagi korxonalarni modernizatsiya qilish, 
yangi ishlab chiqarish quvvatlarini ishga tushirish va yirik investitsiya loyihalarini joriy etish tarmoqning iqtisodiy 
salohiyatini sezilarli darajada mustahkamlamoqda. Ushbu jarayonlar kimyo sanoati korxonalarida ishlab 
chiqarish hajmining ortishi, mahsulot turlarining diversifikatsiya qilinishi hamda ichki va tashqi bozorlardagi 
raqobatbardoshlikning kuchayishiga xizmat qilmoqda.

Mazkur holatdan kelib chiqib, “O‘zkimyosanoat” tizimidagi korxonalar ishlab chiqarish hajmi dinamikasini 
tahlil qilish tarmoq rivojlanish tendensiyalarini aniqlash, korxonalar kesimida o‘sish sur’atlarini baholash va 
mavjud imkoniyatlar hamda cheklovlarni belgilashda muhim ilmiy-amaliy ahamiyat kasb etadi. Xususan, 2021–
2024yillar davridagi ishlab chiqarish ko‘rsatkichlari o‘zgarishini chuqur o‘rganish tarmoqda amalga oshirilgan 
islohotlarning samaradorligini baholash hamda kelgusidagi strategik rivojlanish yo‘nalishlarini aniqlash imkonini 
beradi (1-jadval).

1jadval. “O‘zkimyosanoat” tizimidagi korxonalar ishlab chiqarish hajmi dinamikasi (2021–2024yillar, mlrd so‘m)1

Korxona 2021 2022 2023 2024 Mutlaq o‘sish 
2021–2024

Nisbiy o‘sish, 
%

Navoiyazot 2 980,0 5 306,4 4 779,1 5 817,0 2 837,0 95,2
Farg‘onaazot 620,0 820,0 1 119,1 1 382,1 762,1 122,9
MAXAM Chirchiq 850,0 1 020,0 1 250,0 1 811,4 961,4 113,1
Ammofos MAXAM 180,0 250,0 300,0 350,0 170,0 94,4
Dehqonobod kaliy 90,0 130,0 155,0 180,0 90,0 100,0
Qo‘ng‘irot soda 
zavodi 55,0 75,0 90,0 110,0 55,0 100,0

Jami 4 775,0 7 601,4 7 693,2 9 650,5 4 875,5 102,1

O‘zbekiston kimyo sanoatini rivojlantirish bo‘yicha so‘nggi yillarda amalga oshirilgan islohotlar tarmoqning 
raqobatbardoshligini oshirish, yuqori qo‘shilgan qiymatga ega mahsulotlar ishlab chiqarishni kengaytirish va 
korxonalar samaradorligini yuksaltirishga qaratilgan izchil choratadbirlar bilan tavsiflanadi. “O‘zkimyosanoat” 
aksiyadorlik jamiyati tizimidagi korxonalarni modernizatsiya qilish, ishlab chiqarish quvvatlarini kengaytirish va 
investitsiya loyihalarini joriy etish natijasida tarmoqning iqtisodiy salohiyati sezilarli darajada mustahkamlandi. 
Bu jarayonlar ishlab chiqarish hajmining oshishiga, mahsulot turlarining diversifikatsiya qilinishiga hamda ichki 
va tashqi bozorlarda raqobatbardoshlikning kuchayishiga xizmat qilmoqda.

Mazkur jadvalda “O‘zkimyosanoat” tizimidagi asosiy korxonalarning 2021–2024yillar davomidagi 
ishlab chiqarish hajmi dinamikasi tahlil qilingan bo‘lib, mavjud ma’lumotlar tarmoqning umumiy rivojlanish 
tendensiyalarini, tarkibiy o‘zgarishlarni va korxonalar ulushidagi farqlarni aniqlash imkonini beradi. Ushbu 
ko‘rsatkichlar ishlab chiqarish samaradorligini oshirish, resurslardan foydalanish darajasini baholash va 
strategik boshqaruv qarorlarini shakllantirishda muhim ahamiyat kasb etadi.

Jadval ma’lumotlariga ko‘ra, 2021–2024yillar davomida tarmoq bo‘yicha jami ishlab chiqarish hajmi 4 775,0 
mlrd so‘mdan 9 650,5 mlrd so‘mgacha oshib, 4 875,5 mlrd so‘mlik mutlaq o‘sishga erishilgan. Nisbiy o‘sish 
102,1 foizni tashkil etib, tarmoqda ishlab chiqarish quvvatlarining kengayishi va texnologik modernizatsiyaning 
samaradorligini ko‘rsatadi.

1	  Muallif tomonidan yaratilgan.

Korxonalar kesimidagi tahlil “Navoiyazot” AJning eng yirik ishlab chiqaruvchi ekanini tasdiqlaydi. Korxonada 
ishlab chiqarish hajmi 2 980,0 mlrd so‘mdan 5 817,0 mlrd so‘mgacha oshib, 2 837,0 mlrd so‘mlik mutlaq o‘sish 
kuzatilgan. Bu ko‘rsatkich mazkur zavodning strategik ahamiyatini va modernizatsiya dasturlarining amaliy 
samarasini namoyon etadi.

“Farg‘onaazot” AJda ham barqaror o‘sish sur’atlari qayd etilgan. 2021yilda 620,0 mlrd so‘mni tashkil etgan 
ishlab chiqarish hajmi 2024yilda 1 382,1 mlrd so‘mga yetgan bo‘lib, 762,1 mlrd so‘mlik o‘sish va 122,9 foiz 
nisbiy ko‘rsatkich qayd etilgan. Bu korxonada diversifikatsiya darajasi va bozor talablariga moslashuvchanlik 
yuqoriligini ko‘rsatadi.

“MAXAMChirchiq” AJda ishlab chiqarish hajmi 850,0 mlrd so‘mdan 1 811,4 mlrd so‘mgacha oshib, 961,4 
mlrd so‘mlik o‘sish va 113,1 foizlik sur’at qayd etilgan. Bunda investitsiya loyihalarining faolligi va modernizatsiya 
jarayonlari asosiy rol o‘ynagan.

“AmmofosMAXAM” AJda o‘sish nisbatan barqaror bo‘lib, 2021yildagi 180,0 mlrd so‘m 2024yilda 350,0 mlrd 
so‘mga yetgan. Mutlaq o‘sish 170,0 mlrd so‘mni, nisbiy o‘sish esa 94,4 foizni tashkil etadi. O‘sish sur’atlarining 
nisbatan pastligi barqaror ishlab chiqarish modeli bilan izohlanadi.

“Dehqonobod kaliy” AJ va “Qo‘ng‘irot soda zavodi”da ham ishlab chiqarish hajmi deyarli ikki baravarga 
oshgan bo‘lib, mos ravishda 90,0 mlrd so‘mdan 180,0 mlrd so‘mga va 55,0 mlrd so‘mdan 110,0 mlrd so‘mga 
yetgan. Bu korxonalarda talabning ortishi va resurslardan samarali foydalanish muhim omil sifatida namoyon 
bo‘lgan.

Umuman olganda, tahlil natijalari “O‘zkimyosanoat” tizimida ishlab chiqarish hajmlarining barqaror o‘sib 
borayotganini, yirik korxonalar hissasining sezilarli ekanini va tarmoqda mavjud imkoniyatlarning yetarli 
darajada ekanini ko‘rsatadi. Shuningdek, korxonalar o‘rtasidagi o‘sish sur’atlari farqi texnologik daraja, resurslar 
taqsimoti va boshqaruv samaradorligiga bog‘liqligini anglatadi. Kelgusida tarmoqda yuqori qo‘shilgan qiymatli 
mahsulotlar ishlab chiqarishni kengaytirish, innovatsion texnologiyalarni joriy etish va samaradorlik tafovutlarini 
qisqartirish ustuvor yo‘nalish bo‘lib qoladi.

Mehnat unumdorligi kimyo sanoati korxonalari faoliyatini baholashda asosiy ko‘rsatkichlardan biri sanaladi. 
Ushbu ko‘rsatkich ishlab chiqarish hajmining ishchi kuchiga nisbati sifatida aniqlanib, mehnat resurslaridan 
foydalanish samaradorligini ifodalaydi. Mehnat unumdorligining o‘sishi ishlab chiqarish jarayonlarining 
optimallashtirilishi, zamonaviy texnologiyalarning joriy etilishi va boshqaruvning takomillashuvi bilan 
chambarchas bog‘liqdir. Shu bois “O‘zkimyosanoat” tizimi korxonalarida mehnat unumdorligi dinamikasini 
o‘rganish tarmoqning rivojlanish bosqichini va ichki samaradorlik zaxiralarini aniqlashda muhim ahamiyatga 
ega (2-jadval).

2jadval. Mehnat unumdorligi ko‘rsatkichlari (W = Q/L, mln so‘m/ishchi)2

Korxona Xodimlar soni W 2021 W 2022 W 2023 W 2024 O‘sish 2021–2024, %
Navoiyazot 9 000 331,1 589,6 531,0 646,3 +95,2
Farg‘onaazot 3 200 193,8 256,3 349,7 431,9 +122,9
MAXAM Chirchiq 3 500 242,9 291,4 357,1 517,5 +113,1
Ammofos MAXAM 1 200 150,0 208,3 250,0 291,7 +94,4
Dehqonobod kaliy 800 112,5 162,5 193,8 225,0 +100,0
Qo‘ng‘irot soda zavodi 450 122,2 166,7 200,0 244,4 +100,0

Jadval ma’lumotlariga ko‘ra, 2021–2024yillar davomida barcha korxonalarda mehnat unumdorligi 
ko‘rsatkichlarida barqaror va izchil o‘sish kuzatilgan. Ushbu tendensiya kimyo sanoatida ishlab chiqarish 
jarayonlarining modernizatsiya qilinishi, avtomatlashtirish darajasining oshishi hamda resurslardan foydalanish 
samaradorligining yaxshilanganini ko‘rsatadi.

“Navoiyazot” AJda mehnat unumdorligi 2021yildagi 331,1 mln so‘m/ishchidan 2024yilda 646,3 mln so‘m/
ishchiga yetib, 95,2 foizlik o‘sish qayd etilgan. Bu natija korxonada ishlab chiqarish hajmining sezilarli oshgani 
bilan birga, mehnat resurslaridan foydalanish samaradorligi ham izchil takomillashganini anglatadi.

“Farg‘onaazot” AJda eng yuqori o‘sish sur’ati qayd etilib, mehnat unumdorligi 193,8 mln so‘mdan 431,9 
mln so‘mgacha oshgan. Nisbiy o‘sish 122,9 foizni tashkil etgan bo‘lib, bu korxonada texnologik yangilanishlar, 
ishlab chiqarishni qayta tashkil etish va boshqaruvni optimallashtirish jarayonlari faol amalga oshirilganini 
ko‘rsatadi.

“MAXAMChirchiq” AJda mehnat unumdorligi 242,9 mln so‘mdan 517,5 mln so‘mgacha oshib, 113,1 foizga 
teng o‘sish sur’ati qayd etilgan. Bunda investitsiyaviy faollik, ishlab chiqarish quvvatlarini kengaytirish va 
texnologik modernizatsiyaning ijobiy ta’siri seziladi.

2	  Muallif tomonidan yaratilgan.

“AmmofosMAXAM” AJda mehnat unumdorligi 150,0 mln so‘mdan 291,7 mln so‘mgacha oshib, 94,4 foizlik 
o‘sish qayd etilgan. Ko‘rsatkich boshqa yirik korxonalar bilan solishtirganda nisbatan past bo‘lsada, barqaror 
o‘sish tendensiyasi saqlanmoqda.

“Dehqonobod kaliy” AJ va “Qo‘ng‘irot soda zavodi”da mehnat unumdorligi deyarli ikki baravarga oshgan 
bo‘lib, ikkala korxonada 100 foizlik o‘sish qayd etilgan. Xususan, “Dehqonobod kaliy”da ko‘rsatkich 112,5 mln 
so‘mdan 225,0 mln so‘mga, “Qo‘ng‘irot soda zavodi”da esa 122,2 mln so‘mdan 244,4 mln so‘mga yetgan. Bu 
o‘sish ishlab chiqarish jarayonlarining yaxshilanishi, texnologiyalarni yangilash va mahsulotga bo‘lgan talabning 
ortishi bilan izohlanadi.

Umuman olganda, tahlil natijalari “O‘zkimyosanoat” tizimi korxonalarida mehnat unumdorligi barqaror oshib 
borayotganini ko‘rsatadi. Bu jarayon tarmoqda ishlab chiqarishni samarali tashkil etish, texnologik modernizatsiya 
dasturlarini izchil amalga oshirish va mehnat resurslaridan oqilona foydalanishning natijasi hisoblanadi. Shu 
bilan birga, korxonalar o‘rtasida mehnat unumdorligi darajasidagi tafovutlar mavjud bo‘lib, kelgusida ilg‘or 
tajribalarni joriy etish, raqamli texnologiyalardan foydalanish va boshqaruv tizimini takomillashtirish orqali ushbu 
tafovutlarni kamaytirish dolzarb vazifa bo‘lib qoladi.

X U L O S A  V A  T A K L I F L A R
Tadqiqot natijalari 2021–2024yillar davomida “O‘zkimyosanoat” AJ tizimidagi korxonalarda ishlab chiqarish 

hajmi va mehnat unumdorligi izchil oshib borganini ko‘rsatadi. Umumiy ishlab chiqarish hajmining 102,1 foizga 
o‘sishi tarmoqda modernizatsiya jarayonlarining jadallashuvi, investitsiya faolligining ortishi va yangi ishlab 
chiqarish quvvatlarining ishga tushirilishi bilan izohlanadi.

Alohida korxonalar ko‘rinishida o‘tkazilgan tahlil ishlab chiqarish va mehnat unumdorligi o‘sish sur’atlari 
o‘rtasida muayyan tafovutlar mavjudligini aniqladi. Xususan, “Farg‘onaazot” AJ hamda “MAXAMChirchiq” AJda 
yuqori o‘sish sur’atlari qayd etilgan bo‘lsa, ayrim korxonalarda nisbatan past natijalar kuzatilgan. Bu tafovutlar 
resurslarni taqsimlash mexanizmlaridagi cheklovlar, texnologik daraja farqlari va boshqaruv samaradorligining 
turlicha bo‘lishi bilan bog‘liq.

Mehnat unumdorligi tahlili barcha korxonalarda ijobiy dinamikani namoyon etgan. Bu holat ishlab chiqarish 
jarayonlarini avtomatlashtirish, raqamli texnologiyalarni joriy etish va mehnat resurslaridan foydalanish 
samaradorligining oshganini tasdiqlaydi. Shu bilan birga, energiya sig‘imining yuqoriligi, material sarfining 
nisbatan katta bo‘lishi hamda soliq yuklamasining mavjudligi iqtisodiy samaradorlikning to‘liq ro‘yobga chiqishiga 
ma’lum darajada to‘sqinlik qilayotgan omillar sifatida namoyon bo‘lmoqda.

Umuman olganda, tahlil tarmoqda o‘sish uchun yetarli ichki imkoniyatlar mavjudligini, ammo ularni to‘liq 
safarbar qilish uchun resurslardan foydalanish samaradorligini oshirish, innovatsion texnologiyalarni keng joriy 
etish va boshqaruv tizimini takomillashtirish zarurligini ko‘rsatadi.

